
„Loe kata engga ada jang taoe kita poenja perkara? Itoe bi Djambroet sama enko Boen-san apa boekannja orang?"

„Ah, dia berdoewa sampe boleh dipertjaja: goea brani tanggoeng jang dia engga nanti ngomong sama satoe orang."

„Taroh begitoe, tapi kaloe tjilaka maoe dateng ada sadja djalannja."

„Ja, kaloe loe maoe ngomong sadja memang gampang, tapi bilang toh : bagimana? Sampe sekarang soeda ampat kali goea dateng ka mari: engga laen jang goea dapet denger dari loe poenja moeloet: boleh tjilaka, tapi engga toh djadi apa-apa. Oeda, pendeknja djangan takoet, Bok-hiang: taroh lagi orang dapet taoe, masa boleh djadi kanapa? Loe toh memangnja soeda tentoe bakal djadi goea poenja bini."

„Oeda, pendeknja habis ini malem kita djangan bikin-bikin lagi ini perboeatan. Betoel, Koei-tjoan, goea poenja hati salamanja katakoetan sadja."

„Kaloe begini djadi pendeknja loe oesir sama goea?"

„Boekan si oesir; habis bagimana kaloe goea rasanja endoet-endoetan sadja! Kaloe goea poenja neh satoe kali djadi mendoesin dari tidoernja, habis dia tjari'in goea engga ada, kan samoea boleh djadi tjilaka?"

Koei-tjoan berdiam sabentaran, kamoedian de-

